
Жастарды 
жігерлендірді

Қонаев қаласындағы Мәдениет үйінде «Отан-
сүйгіштік – ұлттық рухтың асқақ белгісі» атты 
облыстық әскери-патриоттық форум өтті. Шара 
аясында «Жас сарбаз», «Робототехника» көрмесі 
ұйымдастырылды. Онда облыс оқушыларының  
робототехника саласында, спортта, оқуда жеткен 
жетістіктері паш етілді.

Алма ЕСЕНБАЙ

Қажет АНДАС

Форумды ашқан Алматы облыстық білім басқармасы-
ның басшысы Салтанат Беспаева жас ұрпақты отаншыл-
дыққа, патриотизмге тәрбиелеудің маңызы зор екенін атап 
өтті. Осы орайда «Жас сарбаз» республикалық балалар мен 
жасөспірімдердің әскери-патриоттық қозғалысы жұмыс іс-
тейтінін, әскери-патриоттық клубтарда 16 775 бала, кадет 
сыныптарында 1194 оқушы білім алып жатқанын жеткізді. 
Осы салада еңбек етіп жүрген үздік мамандарды Алматы об-
лыстық білім басқармасының Алғыс хатымен марапаттады.

Шараға ережесіз жекпе-жектен әлемнің үш дүркін чем-
пионы, панкратион мен бушидодан әлем кубогының иегері 
Ардақ Назаров, ережесіз жекпе-жектен әлем чемпионы Сы-
рым Бектұрсын, дәстүрлі әнші Санат Қанатбекұлы қатысты.

Ардақ Назаров жастармен етене әңгіме-дүкен құрып, 
қызығушылықтарына мән берді. Отанды сүйіп, жақсы са-
бақ оқып, спортқа да, өнерге де жақын болуға шақырды. 
Балаларды сахнаға шығарып, спорттық мүмкіндігін сына-
ды. Сонымен қатар оқушыларға Абай, Мұқағали  өлеңдерін 
оқытып, үздіктерді марапаттады. Өзінің жетістікке жету 
жолымен бөлісіп, еңбекқорлық, отансүйгіштік, адамгерші-
лік, жауапкершілік секілді адам бойындағы асыл қасиеттер 
туралы сөз қозғады.

– Әр адам айына бір кітап оқу керек. Ол үшін бала кез-
ден кітап оқуды дағдыға айналдыру қажет. Кітап оқысаң-
дар жан-жақты, білімді, отансүйгіш болып өсесіңдер. Сон-
дықтан кітап оқып, ақындардың өлеңдерін жатқа білулерің 
қажет. Спортты да өмірлеріңе серік етіңдер. Сонда батыл, 
жігерлі болып қалыптасасыңдар. Бауыржан аталарыңның 
батылдығы мен батырлығын бойларыңа сіңіріп, Абай ата-
ларыңдай дана болып өсесіңер, – деп оқушыларға ақыл-ке-
ңесін айтып, жігерлендірді.

Жиын соңында кадет сыныптары көрініс қойып, жас 
өнерпаздар концерттік бағдарлама ұсынды.

Қонаев қаласы
Алматы облысы

Жалпы, ағымдағы жылы 
ауыл шаруашылығы дақылда-
рының егіс  көлемі  517,2 мың 
гектарды құрады. Бүгінде дәнді, 
майлы және бақша дақылдары,  
картоп,  көкөніс,  жеміс-жи-
дек толық жиналды. Өнім-
ділік бойынша айтсақ, 828,3 
мың тонна дәнді дақыл, 202,2 
мың тонна майлы дақыл, 249,5 
мың тонна картоп, 221,5 мың 
тонна көкөніс, 29,2 мың тонна 
жеміс-жидек, 1,15 мың тонна 
жүзім,  51,0 тонна бақша да-
қылдары бастырылған. Өнім-
дердің гектар берекелігі де 
өткен жылмен салыстырғанда 
әлдеқайда жоғары болғаны 
байқалады. 

Жетісудың брендіне айнал-

Жетісу облысы аграр-
лы аймақ санатына жата-
тындықтан тұрғындар бар 
үмітін қара жерден алына-
тын өнімге артады. Биыл 
диқандарға жайлы болды. 
Жауын-шашын да, қолайлы 
ауа райы да, күзгі жиын-те-
рін кезіндегі дайындықтың 
бекемдігі де ел берекесін 
арттырды.

Талдықорған қаласы, Жұмахан Балапанов көшесі, 
28-үй, 4-қабатта орналасқан «Jetіsý» газеті редакциясына келіп, газетті 

осы мекенжайдан алып тұруға болады.

Баспасөзге  жазылуға  қатысты сұрақтар бойынша 
мына нөмірлерге хабарласуға болады:

8 (7282) 40-20-69, 8 7753558958,  87477061373, 
87474106909

Жазылу бағасы:

«Jetіsýdyń»  электронды нұсқасына (PDF форматына) 
Талдықорған қаласындағы (Жұмахан Балапанов көшесі, 28-үй, 

4-қабатта) газет редакциясына келіп жазылуға болады.

БАСПАСӨЗ – 2023

Редакцияға келіп балама жазылу:

Электронды форматтағы (PDF форматына)  жазылу:

№    Жазылушылар 6 айға 12 айға
1. Заңды тұлғалар үшін 4400 8800
2. Зейнеткерлер үшін 2450 4900
3. Бюджеттік мекемелер қызметкерлері үшін 2550 5100
4. Жалпы жеке жазылу 3000 6000

№         Жазылушылар 6 айға 12 айға
1. Заңды тұлғалар үшін 4000 8000
2. Зейнеткерлер үшін 2050 4100
3. Бюджеттік мекемелер қызметкерлері үшін 2250 4500
4. Жалпы жеке жазылу 2500 5000

        Жазылушылар Индексі        6 айға   12 айға 
қала ауыл қала ауыл

Заңды тұлғалар үшін 15469 5277,60 5587,20 10555,20 11174,40
Зейнеткерлер үшін 35469 3333,60 3643,20 6667,20 7286,40

Бюджеттік мекемелер 
қызметкерлері үшін

45469 3477,60 3787,20 6955,20 7574,40

 Жалпы жеке жазылу 65469 3693,60 4003,20 7387,20 8006,40

Алаш рухын арқа-
лаған ақжолтай хабар-
шы, баршамызға бала 

кезден етене таныс, 
көзге ыстық, көңілге 

қымбат «Jetіsý» газеті 
өзімен аттас Жетісу 

облысында жалауын 
желбіретіп отыр. Ға-
сыр асқан абыз ба-

сылым жер жаннаты 
Жетісу тұрғындарын 
ақпаратпен қамтуды 

ары қарай абырой-
мен жалғастырады. 
Облыс бөлінгенімен 

елдік мүдде, Отан деп 
соққан өршіл жүрек 

бөлінген жоқ. Ендеше, 
Жетісу облысында 

қазығын қаққан қара 
шаңырақ – көне басы-
лым «Jetіsý» газеті әр 

шаңырақтың төрінен 
табылсын! 

Жазылайық! 
«Jetіsý» 

жетісулықтармен 
бірге!

Қадірменді оқырман, қымбатты Жетісу жұртшылығы!

«Jetіsý»
   жетісулықтармен бірге!

Шаруаның көңілі тоқ
ған қант қызылшасын жинау 
жұмысы да қазан айынан 
бастап қауырт қолға алынды. 
Бүгінгі таңда 3,4 мың гектар 
қант қызылшасы қазылып, 140,0 
мың тонна өнім жиналған. 
Қазір де қант қызылшасын 
қазу жұмысы жүріп  жатыр. Көп  
өтпей бұл науқанның да сіргесі 
жиналады. Қазіргі болжам 
бойынша қант қызылшасы жос-
парланған мөлшерден асып 
түспесе, кем болмайды.  

Осы жетістікті  әлсіретіп 
алмау үшін облыстық ауыл 
шаруашылығы басқармасы-

ның тапсырмасы және жергі-
лікті жердің ұйымдастыруымен 
келесі жылға қамдалуда. Бүгінгі 
күнге 124,7 мың гектар сүдігер 
жыртылып, жоспар 99 пайызға 
орындалған. Айрықша айта ке-
терлігі,  жоспарланған 8,1 мың 
гектар терең сүдігердің 6,9 мың 
гектары немесе 85 пайызы 
дайын. Сонымен қатар, 68,2 
мың гектарға күздік дақылдар 
егілген.

Жалпы, алынған өнім де, 
келесі жылдың жоспары да 
толық орындалған. 

Жетісу облысы

САЛТАНАТ

КОМИССИЯ  ОТЫРЫСЫ

Жетісу облысының әкімі Бейбіт Исабаев өңірдің мә-
дениет пен өнер саласында жүрген қызметкерлерін ма-
рапаттады. Салтанатты шарада кезектен тыс Президент 
сайлауына дайындық барысы, саяси науқанға жұдырық-
тай жұмылып, белсенділік таныту жайы да сөз болып, 
тың ұсыныстар ортаға салынды.

Мәдениет қызметкерлері марапатталды
Гүлжан ТҰРСЫН

Айгүл БАЙБОСЫНОВА

Суретті түсірген Руслан ҚАДЫРОВ

Шарада сөз алған облыс әкі-
мі Жетісу өлкесі ел руханияты-
ның алтын бесігі екенін еске 
салып, қасиетті топырақта ту-
ған ұлы тұлғаларға тоқталды. 
Аймақтың дамуына үлес қосып 
жүрген өнер майталмандарын 
атап өтті.

– Өнер – үлкен тәрбие құра-
лы. Жастарды құр сөз, құрғақ 
ақылмен тәрбиелей алмаймыз. 

Оларды өнерге баулу, көркем дү-
ниеге талпындыру арқылы тәлім 
берген әлдеқайда нәтижелі болады. 
Сондықтан осы іске үлес қосып 
жүрген өнер иелерінің, мәдениет 

саласының ыстық-суығына шы-
дап жүрген  қызметкерлердің де 
еңбегі құрметке лайық деп біле-
мін, – деген Бейбіт Өксікбайұлы 
ұлттық мәдениетіміз бен өнері-

мізді өркендету жолында еңбек 
етіп келе жатқан жетісулықтарды 
марапаттады.

Салтанатты шарада елге бел-
гілі дәстүрлі әнші, сазгер, ҚР Мә-
дениет қайраткері Гүлмайдан 
Сүндетоваға «Жетісу облысының 
Құрметті азаматы» атағы берілді. 
Сондай-ақ, жиында бірнеше өнер 
қызметкеріне «Мәдениет саласы-
ның үздігі» төсбелгісі, Мәдениет 
және спорт министрінің, облыс 
әкімінің Құрмет грамотасы мен 
Алғыс хаттары тапсырылды.

Басқосуда әнші Гүлмайдан 
Сүндетова сөз алып, қуанышы-
мен бөліскен жетісулық ел-жұрт-
қа алғысын білдірді. Өз сөзінде ол 
Талдықорғандағы жаңадан ашыл-
ған музыка мектебіне Ақын Сара-
ның есімін беру туралы ұсынысын 
айтты. Ал Қазақстанның Құрметті 
журналисі Әміре Әрін ел Прези-
денті Қасым-Жомарт Тоқаевтың 
игі бастамалары мен Әділетті 
Қазақстан құру жолындағы жұ-
мыстарына тоқталып, барша ха-
лықты сайлауда белсенділік көр-
сетуге шақырды. Ардагер журна-
лист Мемлекет басшысының ел 
басына күн туған кешегі Қаңтар 
оқиғасы кезіндегі ерен ерлігін сөз 
етіп, халықтың ауызбіршілігі бәрі-
нен маңызды екенін айтты. Жиын-
да сөз сөйлеген айтыскер ақын 
Айтақын Бұлғақов болса, Талды-
қорғандағы орталық алаңға Абай-
дың ескерткішін тұрғызу туралы 
ұсынысын жеткізді.

Жетісу облысы

Жылыту маусымын ойдағыдай өткізу күн 
тәртібіндегі негізгі мәселенің бірі. Осыған 
байланысты жиында салаға жауапты маман-
дардың баяндамалары тыңдалды. Жылыту 
маусымында төтенше жағдайлар туындат-
пай, ойдағыдай өткізу үшін қолға алынып 
жатқан шаралар пысықталып, көкейкесті 
мәселелер қозғалды. 

Белгілі болғандай, осы жылдың өткен ке-
зеңінде облыс аумағында 457 өрт тіркелген. 
Материалдық шығыны 54,7 млн. теңгені құ-
райтын өртте 14 адам қаза тауып, бір адам 
жарақат алған. 2022 – 2023  жылыту кезеңі 
қарсаңында облыс халқының әлеуметтік 
осал топтары тұратын 1492 үйде 926 кө-

міртегі тотығын анықтау құрылғысы мен 566 
түтін детекторы орнатылған. Осындай  тағы 
459 үйге жалпы сомасы 5 миллион теңгеден 
аса сомаға 319 көміртегі тотығын анықтайтын 
құрылғы мен қосымша 140 түтін детекторын 
орнату көзделген.   

Бүгінде төтенше жағдайдың алдын алу 
мақсатында жеке тұрғын үй иелерімен жиын-
дар өткізілуде. Әр аптаның сенбісінде жеке 
құрамды тарта отырып, тұрғын үй секторын-
да «өрт қауіпсіздігі сенбіліктері» атты шара 
ұйымдастырылады.

Қыс кезінде автокөлік жолдарындағы қауіп-
сіздікті сақтау да маңызды. Алматы облысын-
дағы автомобиль жолдарының ұзындығы 2817 
шақырымды құрайды, онда жалпы ұзындығы 
257 шақырым болатын 11 қарлы телім бар, 

олардың 6-ы республикалық маңызы бар, 5-уі 
облыстық маңызы бар жолдарда орналасқан. 
Қар көшкіні қаупі бар тұстардың күнделікті мо-
ниторингі үшін биылғы 1 желтоқсаннан бастап 
бақылаушылардың 3 желілік бағыты жоспар-
ланған. Биыл профилактикалық іс-шараларға 
облыстық бюджеттен 69 млн. теңге бөлінген, 
оның 39 млн. теңгесі 2022–2023 жылдардағы 
қысқы кезеңде аэровизуалды тексеру қызмет-
теріне жоспарланған. 

Төтенше жағдай аймақтарынан байланыс 
пен жедел ақпарат алмасу үшін құтқару бөлім-
шелері VHF қамту аймағынан тыс 10 спутник-
тік телефонымен қамтылған. Жалпы, қысқы 
мезгілде төтенше жағдайлардың алдын алу ба-
ғытында талапқа сай жұмыстар өз деңгейінде 
жүргізілуде.

Қыс мезгілінде ауа райы нашарлаған жағ-
дайда автожолдардағы қауіпсіздікті сақтауға 
арналған техникалар да сақадай сай. 

Лаззат Махатұлы комиссия отырысында қа-
ралған барлық мәселеге орай сала мамандары-
на тапсырма жүктеді. Әсіресе, жылыту кезеңін 
кедергісіз өткізу бағытындағы жұмыстарды әр-
дайым бақылауда ұстауды міндеттеді.

Алматы облысы

Қамданған қапы қалмайды
Облыс әкімінің бірінші орынбасары Лаззат Тұрлашовтың төрағалығымен қысқа 

дайындық және осы кезеңде қауіпсіздікті сақтау, биылғы шомылу маусымының 
қорытындысы, жылыту маусымы  және халық арасында өрт қауіпсіздігін сақтау 
іс-шараларын қамтамасыз ету, «Қыс – 2022» республикалық командалық-штабтық 
оқу-жаттығуын өткізу жөнінде мәселелер қаралды. 

Қазақстан 30 жылдық тәуелсіз дамудан кейін ел 
дамуын тежейтін бірқатар жүйелі мәселелерге тап 
болып отыр.

Жемқорлық мемлекетті басқару жүйесінің тиімсіз 
жұмыс істеуіне әкеп соқтырды.

Ел экономикасы халықтың мұң-мұқтажына мән 
бермейтін олигархтар не квазимемлекеттік компания-
лардың қолында.
Экономиканы әртараптандыруға қаншама күш салынып 

жатқанымен, шикізатқа қатысты тәуелділік әлі де сақталып 
келеді. Оған қоса, біз келер ұрпақ игілігі – Ұлттық қордың 
қаражатын бюджетті толықтыруға және әлеуметтік бағдарла-
маларды қаржыландыруға жұмсауға мәжбүрміз.

Қатардағы қазақстандықтар жыл өткен сайын кедейлене 
түсуде. Азық-түлік бағасының ұдайы өсуі қалыпты жағдайға 
айналды. Қарапайым халықтың несиеге деген тәуелділігі күн 
санап күшейіп барады. Еліміздің қазба байлығын тонап біткен 
олигархат енді қарапайым халықтың қалтасына жармасты.

Мүшкіл хәлге ұшыраған халықты құтқаруы тиіс әлеумет-
тік инфрақұрылымның жағдайы да мәз емес.

Ауруханалардағы төсек-орын жеткіліксіздігі пандемия 
кезінде өлім-жітім көрсеткішін еселеп жіберді. Мектептегі 
орын тапшылығы өскелең ұрпақтың жарқын болашаққа де-
ген үмітін үзуде. Сапалы білім ала алмаған жастарымыз бә-
секеге қабілетсіз болып, сәйкесінше жоғары деңгейде өмір 
сүре алмайды. 

Мен, халқымыз бұл қиын жағдайдан социал-демократия 
идеясы көмегімен ғана шыға алады деп сенемін. Біз әлеумет-
тік тәртіптің түбегейлі қарастырылуына мұқтажбыз.

Қоғамды, бизнес және мемлекетті тепе-теңдік жағдайына 
қайтаруымыз керек: азаматтардың қайта пайда табуы, ал биз-
нестің олигархат не мемлекеттің қудалауы мен қысымынан 
қорықпай, адал жұмыс істеп, салық төлеуі. Ірі компаниялар-
дың өз табысы мен мөлшеріне жауапты болуы. Мемлекеттің 
өз халқы алдында есеп беріп, санасуы.

ЖСДП ұраны – «Еркіндік. Әділдік. Ынтымақ!». Мен әр 
шешімі азаматтарымыздың игілігіне жұмыс істеп, пайдасы-
на асырылатын әлеуметтік-жауапты тәртіпті орната алаты-
нымызға сенемін. 

Саяси реформалар және сыбайлас 
жемқорлықпен күрес

Жемқорлық мемлекетті күйретеді, адамдар арасындағы 
сенімділікті азайтады, институттарға деген сенімді жояды. 
Парақорлықпен күрес кезінде, әсіресе саяси деңгейде, батыл 
шаралар қолданылмаса, Қазақстан тұрақты даму жолына түсе 
алмайды деп есептеймін. 

Мемлекетті әділ басқаруды қалыптастыру үшін, ең алды-
мен, саяси жүйемізді өзгертуге тиіспіз.

Қазақстан президенттіктен парламенттік-президенттік 
республикаға айналуы тиіс. Биліктің бір қолда шоғырлануы-
на жол берілмейді.

 Президенттің өкілеттіліктері: халықаралық жоғары өкіл-
дік қызметтерін атқару, билік органдары арасындағы теңгерімді 
қамтамасыз етіп, мемлекет қауіпсіздігіне жауап беру. 

 Сенат таратылады, ал Мәжіліс заң шығаратын жалғыз 
билік органы болып қалады. Депутаттардың саны арттыры-
лады.

 Үкіметті Мәжіліс құратын болады. Президент жай ғана 
министрлер кабинетінің құрамын бекітеді.

 Мәжіліс құрамының 50%-ы партия тізімі бойынша, ал 
қалған 50%-ы бір мандаттық округтерден құрылуы тиіс. 

 Жемқорлықтың ең басты тосқауылы ретінде халықтық 
парламенттік бақылау жасақталады.

 Шұғыл түрде орталық және жергілікті атқару органда-
рында барлық деңгейдегі депутаттар мен шенеуніктердің кіріс-
шығысы туралы міндетті жария декларация енгізіледі. Негізсіз 
баюға қарсы қылмыстық бап енгізіледі – бұл жемқорлармен 
нәтижелі күрестің жалғыз қаруы.

 Бюджет процедураларын жетілдіріру қажет. Әр елді ме-
кенде өзіне тиесілі ашық бюджет жасақталып, нақты уақыт ре-
жимінде онлайн түрінде мемлекет ақшасының қалай және қай-
да жұмсалып жатқандығы ашық көрсетіліп отырады.

 Мен сыбайлас жемқорлыққа қарсы журналистік зерттеу 
жүргізуде БАҚ-қа қолдау көрсетемін. Барлық журналистер  пар-
ламенттің қорғауында болады, азаматтық қоғам мен депутаттар 
арасында үздіксіз диалог орнатылады.

 Жемқорлық қылмыс жасағаны үшін мерзімінен бұрын 
босату құқығынсыз барынша ұзақ мерзімге жазаланатын бо-
лады.

 Олигархиялық капитализмнің орнына 
халықтық экономика

Корпоративтік, олигархиялық экономика мемлекеттің бә-
секеге қабілеттілігін төмендетеді. Оны басқаратындар балама, 
қайта өңдеу секторларының дамуына, кәсіпорын қожаларының 
мықты табының қалыптасуына қызығушылық танытпайды. 

Санаулылардың пайдаға кенеліп, миллиондаған адам-
ның кедей күн кешуі – нағыз жұтау.

 Біз егжей-тегжейлі тексеру жүргізіп, ұрланып, оффшорға 
жасырылғанның бәрін елімізге қайтаруға міндеттіміз. Жобамен 
есептегеннің өзінде Ұлттық қорымыздың үшеуіне тең келетін 
әлеует шетелде жатқаны мәлім.   

  90-шы жылдардағы жекешелендіруден мол пайдаға ке-

нелген ірі бизнесмендерді IPO өткізіп, орта кәсіпкерлерге ак-
тивтерін бөліп беру қажет. Олар болса экономикамыздың жаңа 
буынына айналады. 

 Салық саясатын толықтай қайта қарастыру қажет. Нарық-
та ауқымды үлесті иеленіп отырған компаниялар мен корпора-
циялар ел бюджетіне айтарлықтай көп төлем енгізуі тиіс. Бұл 
салықтар әлеуметтік бағдарламаларды жүзеге асыруға, мемле-
кеттік қарызды азайтуға, Ұлттық қорды құтқаруға бағытталады. 

 «Самұрық-Қазына» ҰӘҚ орнына мемлекеттік салалық 
бірнеше холдинг құрылып, азаматтық қоғам мүшелерінің қа-
тысуымен, Парламентпен жасақталатын бақылаушы кеңестер-
ге есеп беретін болады. 

 Біз монополияға қарсы сенімді тосқауыл орнатамыз. Ра-
ционалды көлемнен асып түскен кез келген компания Парла-
менттің назарына ілініп, халық алдында есеп беретін болады.

 Дамуға бағдарланған әлеуметтік саясат
Қазіргі кезде мемлекеттің әлеуметтік саясаты қазақстан-

дықтарды айтарлықтай деградацияға ұшыратқанын мойындауға 
мәжбүрмін. Балалар сапалы білім, ересектер лайықты медици-
налық қызметті алып жатқан жоқ. Жемқорлар және білім мен 
біліктен жұрдай менеджерлер балаларымыздың болашағын, 
аға-буынның уақытын ұрлады. Қазақстандықтардың өмір сүру 
ұзақтығы қысқарып барады. 

Адам – менің бағдарламамның басты назарында. Мен түрлі 
деңгейдегі әлеуметтік қолдаудың желісін құруға ниеттімін, ол 
адамдардың табысын арттырып, дәулетті таптарға көтерілуіне 
көмектесіп, күтпеген жағдайлар туындаған кезде кедейлікке тү-
сірмеумен айқындалады.

 Мен қазақстандықтардың өмір сапасының стандартын 
енгіземін. Онда адамның негізгі қажеттіліктері ескеріледі. Зерт-
теу барысында анықталған азаматтардың әрбір жеке тобы үшін 
негізгі көрсеткіштерге қол жеткізу бойынша арнайы бағдарла-
малар әзірленетін болады.

 Медицина және білім беру саласы бюджеттен қаржылан-
дырылады. Әр салаға жылына ЖІӨ-нің ең кемі 5-7%-ы бөлінуі 
керек. Мұндай шара инфрақұрылым, жабдықты кезең-кезеңмен 
жаңартып отыруға, дәрігерлер мен мұғалімдер еңбекақысының 
банк қызметкерлері деңгейіне дейін көтеруге мүмкіндік бере-
ді. Бұл мамандар біздің экономикамыздағы адами капиталдың 
сапасына жауап береді. Олар қоғамның басымдыққа ие бөлігі-
не айналады.

 Біз кім, қандай коммерциялық пайда көргісі келетініне 
қарамастан, азаматтарға қажет мектеп пен ауруханалар санын 
көбейтетін боламыз. Бұл дәл қазір қажет саналатын ұзақмер-
зімді инвестиция.

 Мен тұрғын үй бағдарламаларын толықтай қайта қарас-

тырамын. Қазіргі кезде олар құрылыс салушылардың мүдде-
сіне әрі қалтасына жұмыс істеуде. Қолжетімді ипотекаларды 
субсидиялау жалғастырылады, бірақ шарты өзгереді: жергілікті 
бюджеттер көмегімен әрі жергілікті мәслихаттың қадағалауы-
мен іске асырылады.

 Қауіпсіздік жүйесі жаңа стандарттар бойынша жұмыс 
істейтін болады: полиция қызметі толығымен реформаланып, 
бұдан былай қылмыстың алдын алу үшін жұмыс істейтін бо-
лады. Біз тұрмыстық зорлық-зомбылықты жоямыз, ұсақ есірткі 
курьерлерін қуалауды доғарып, ірі есірткі сатушыларды аңдып, 
ізін кесеміз, полиция кадрларын жаңартамыз.

Халықаралық саясат
Халықаралық қатынастардың маңызы ішкі саясаттан кем 

емес. Соғыстар мен қақтығыстар біздің Еуразиядағы ынтымақ-
тастық туралы түсінігімізді толығымен өзгертті. Азаматтары-
мыз сыртқы жағдай салдарынан зардап шекпеуі керек.

Қазақстан агрессивті әскери блоктарға қатыспайтын, қол-
дамайтын мемлекет ретінде берік позициясын сақтауы керек. 
Ядролық қарусыздану мен демилитаризацияға ықпал ететін, 
халықаралық терроризм мен есірткі трафигіне қарсы іс-қимыл-
дың тиімділігін арттыратын, қарудың заңсыз саудасы мен заң-
сыз көші-қонға бақылауды қамтамасыз ететін бағдарламаларды 
әзірлеуді және қолдауды жақтауға тиіс.

Мен еліміздің интеграциялық процестерге қатысуын қай-
та қарауға ниеттімін.  Егер басқа мемлекеттер біздің есебіміз-
ден байып, адал емес бәсекелестікте елімізге зиян келтіруге 
тырысқан жағдайда, қатаң ойын ережелерін орнатуға ниетті-
мін. Менің позициям – стратегиялық салалардағы қалыпты 
протекционизм. 

Қазақстан әлемдік процестің бейтарап қатысушысы болып 
қала береді. Бізде әлемдік гегемония құру және мықты держава 
болу деген мақсат жоқ. Бұл қымбатқа түсетін шаруа әрі прагма-
тикалық Қазақстан үшін кері әсерін тигізетін процесс.

Социал-демократия бағыты Қазақстанға елде тәртіп ор-
нату және мемлекеттің назарын халыққа аударту үшін қажет. 

Біз ынтымақтастық, әділеттілік және еркіндік арқылы 
қайшылықтар мен жүйелі мәселелерді жеңе аламыз деген се-
німдеміз.

 Халық билігі мен еркін қоғам үшін!
Қазақстан Республикасының Президенттігіне 

үміткер Н. С. Әуесбаевтың сайлауалды штабымен 
әзірленді.

Тапсырыс беруші: Н. С. Әуесбаев  
Қазақстан Республикасының Президенттігіне 

үміткер Н. С. Әуесбаевтың сайлау қорының 
қаржысынан төленді.

САЙЛАУ – 2022

ЖСДП атынан Президенттікке үміткер Нұрлан Сатыбалдыұлы ӘУЕСБАЕВТЫҢ
 сайлауалды бағдарламасы

ИНВЕСТИЦИЯ

 Сонымен қатар, сағат 10.00-де облыс әкімі қала тұрғын-
дарын жеке мәселелері бойынша қабылдайды.

Тұрғындар тарапынан сұрақтар мен ұсыныстар облыс 
әкімінің ресми блогында https://www.gov.kz/memleket/entities/

ХАБАРЛАНДЫРУ

Талдықорған қаласы тұрғындарының назарына!

Жетісу облысының әкімі Бейбіт Исабаев 2022 
жылғы 17 қараша күні сағат 11.00-де І. Жансүгі-
ров атындағы Мәдениет сарайында Талдықор-
ған қаласының тұрғындарымен кездесу өткізеді. 
(Мекенжайы:   Н. Назарбаев  көшесі,  67)

– Ескелді ауданы облыс эконо-
микасының дамуына елеулі үлес 
қосып отыр. Аудан – қант қызыл-
шасын егу бойынша облысымызда 
көшбасшы. Алайда, биыл өткен 
жылмен салыстырғанда өнімді-
лік 54 пайызға төмендеген. Аудан 
әкімдігіне келесі жылға қант қы-
зылшасының көлемін ұлғайтып, 
өнімділігін арттыру үшін арнайы 
шаралар қабылдау жөнінде тап-
сырма беремін. Одан кейін аудан-
да бірде-бір жылыжай мен же-
міс-көкөніс өнімдерін өңдеу ны-
саны жоқ. Осы саланы дамыту 
үшін ауданның инвестиция тарта 
алмағаны алаңдатады. Биылғы 
тоғыз айдағы нәтижені қарасақ, 
азық-түліктің барлық түрлері бо-
йынша өндіріс көлемінің төмен-
деуі байқалады. Ал аудандағы жа-
йылымдық жерлердің тапшылығы 
әлі де өзекті. Әсіресе, Ақын Сара, 
Жалғызағаш, Қайнарлы, Бақты-
бай ауылдарының тұрғындары 
осы мәселе бойынша жиі шағым 
айтады, – деді өз баяндамасын-
да Бейбіт Өксікбайұлы. Ауданда-
ғы біраз істің әлі де реттелмегенін 
баса айтқан әкім, аудан басшылы-
ғына, өзінің орынбасарлары мен 

тиісті салалар жетекшілеріне тапсыр-
ма беріп, әр істің тез арада шешілуін 
қадағалауды тапсырды.

Ауданның  туристік саланы да-
мыту үшін әлеуеті жетеді. Бұл тура-
лы облыс әкімі өзінің баяндамасында 
айрықша тоқталды. Алдағы уақытта 
Мемлекет басшысының тапсырмасы-
мен «Бұрқан бұлақ» сарқырамасына 
дейінгі 50 шақырымға жуық жолға 
жөндеу жүргізіледі. Сонымен қатар, 
«Tekesu Outdoor Center» тау-шаңғы 
базасы негізінде шаңғы-биатлон ке-
шенін салу мәселесі қарастырылуда. 
Жалпы, ауданда тау туризмін дамыту 
үшін инфрақұрылыммен қамтамасыз 
етуді тез арада қолға алып, біржақты 
ету керек.

Өңір басшысы негізгі міндеттер-
дің бірі ретінде халықты қолжетімді 
тұрғын үймен қамтамасыз етуге ерек-
ше тоқталды. Ауданда тұрғын үй ке-
зегінде 1271 адам тұр және былтырғы 
жылмен салыстырғанда 190 адамға 
көбейген. Биыл желтоқсанда Қарабұ-
лақта 60 пәтерлі жалға берілетін көп-
қабатты үйді іске қосса («Нұрлы жер» 
бағдарламасы бойынша халықтың 
әлеуметтік осал топтарынан 60 отба-
сын тұрғын үймен қамтамасыз етпек), 
келесі жылдың шілдесінде тағы бір 

60 пәтерлі кредиттік үйді қолданыс-
қа беру жоспарланған. Сөз арасында 
облыс басшысы Ескелді ауданының 
тұрғындарымен осыған дейін өткен 
кездесулерде көтерілген 26 пробле-
малық мәселенің 24-і шешімін тапқа-
нын айтып өтті және жиында көтеріл-
ген өзекті мәселелер де өз шешімін 
табатындығын жеткізді.

– Жастар ауылына жоғары жыл-
дамдықты интернет қосу мәселесі 
бойынша ҚР Цифрлық даму, иннова-
циялық және аэроғарыш өнеркәсібі 
министрлігі мен «Қазақтелеком» АҚ 
бірлесіп жұмыстар жүргізілуде. 

Қарабұлақ ауылындағы қант 
зауытының бос тұрған ғимаратын 
пайдалану әлі күнге  шешімін таппай 
отыр. Зауыт 10 жылға жуық тоқ-
тап тұр. Онда 700-ден астам адам 
еңбек еткен және айына 23 мың тон-
на қант өндірілген. Қазіргі уақытта 
жабдықтың көп бөлігі бөлшектеліп, 
зауыт иесі алып кеткен. Аудан әкімі 
кәсіпорын басшылығымен кездесіп, 
нақты жағдайын анықтап, ұсыныс 
енгізсін, – деп тапсырды облыс әкімі. 

Сұрақ-жауап барысында қойылған 
сауалдардың басым бөлігі ауылдарда-
ғы мәдениет үйінің тозуы-қирауына 
қатысты болды. Облыс әкімі Қоңыр 
ауылына жаңадан шағын Мәдениет 
үйін салуды, ал басқа ауылдарға қа-
тысты жобалар келесі жылы дайын-
далып, жөндеу жұмыстары қолға 
алынатынын айтты. Аудан жолда-
рының сапасын жақсарту үшін биыл 
автомобиль жолдарын орташа және 
күтіп ұстауға 1,4 млрд.теңге бөлінді. 
Нәтижесінде аудандық маңызы бар 
26 шақырым автомобиль жолы жөн-
делді. «Талдықорған-Текелі» жолын 
орташа жөндеу және Бақтыбай ауы-
лына кірме жолдағы көпірді күрделі 
жөндеу бойынша техникалық құжат-
тама әзірленуде. Аймақтағы тағы бір 
мәселе – газдандыру жұмысы. Аудан 
бойынша Қарабұлақ, Сырымбет және 
Орқұсақ ауылдары газға қосылған. 
Осы айдың соңында Екпінді ауылы-
на газ беру жұмыстары аяқталады, 
ал желтоқсанда Бақтыбайға көгілдір 
отын келеді. 

 Облыс әкімі әр сұраққа толық әрі 
нақты жауап беріп, мәселелерді тиіс-
ті азаматтарға жүктеп, нәтижесін тез 
арада күтетіндігін жеткізді. 

Қали АСҚАР
Жетісу облысы

Тиісті тапсырмалар берді
Жетісу облысының әкімі Бейбіт Исабаев Ескелді ауданы-

ның жұртшылығымен кездесу өткізді. Қарабұлақ ауылында-
ғы аудандық Мәдениет үйінде болған жүздесуде аймақтағы 
газ, жол, жер, тұрғын үй мәселесі айтылды.

zhetysu-oblysy/activities/population?lang=kk
және Талдықорған қаласы әкімдігінің ресми сайтында
https://www.gov.kz/memleket/entities/zhetysu-taldykorgan/
activities/population?lang=ru сілтемесі бойынша қабыл-
данады.

Облыс әкімінің халықпен кездесуінің тікелей көрсе-
тілімі «Jetisu_akimat» Instagram парақшасында https://
instagram.com/jetisu_akimat?igshid=YmMyMTA2M2Y=
және Талдықорған қаласы әкімдігінің «Taldykorga-
nаkimat» Instagram парақшасында https://www.instagram.
com/taldykorganakimat/ сілтемесі бойынша жүргізіледі.

Жиынды ашқан облыс 
әкімінің орынбасары  қолай-
лы климат, құнарлы жерлер 
мен су ресурстарының мүм-
кіндігі ауыл шаруашылығы 
өнімдерін өндіру және қай-
та өңдеу бойынша басым 
бағыттарды айқындағанын 
атап өтті.

– Бүгінгі таңда облыс 
елдегі ауыл шаруашылығы 
өнімдері жалпы көлемінің 
9 пайызын өндіреді. Аймақ 
майбұршақ, жүгері, темекі, 
картоп, көкөніс, ет және жұ-
мыртқа мен жүн өндірісі бо-
йынша ішкі нарықта жетек-
ші орын алады. 1 мыңнан 
аса кәсіпорын өнеркәсіптік 
әлеует ұсынады. Оның ішін-
де 40-тан аса трансұлттық 
компания бар. Сонымен 
бірге,  жасыл энергетиканы 
дамыту бойынша мүмкіндік 
зор. Облыста жалпы қуаты 
936 МВт болатын 22 нысан 

Ең тартымды аймақтың бірі

(8 ГЭС, 8ЖЭС, 6СЭС) қыз-
мет көрсетеді. Бұдан басқа, 
облыс аумағында инвес-
тициялық жобаларды іске 
асыруға мүмкіндік беретін 4 
индустриялық аймақ жұмыс 
істейді, – деді облыс әкімі-
нің орынбасары.

Іс-шара барысында ин-
вестициялық қызметті мем-
лекеттік қолдау, өнеркәсіпті 
ынталандыру шаралары, 
Астана халықаралық қаржы 
орталығының бизнес үшін 
артықшылықтары, сондай-
ақ инвестиция тарту сияқ-
ты тақырыптар қозғалды. 
«Атамекен» кәсіпкерлер 
палатасы Қонаев қаласы 
филиалындағы бірінші са-
натты сарапшы Елена Конс-
тантинованың түсіндірме 
баяндамасына ерекше назар 
аударылды.

 – Кәсіпкерлікті дамыту-
дың 2021 – 2025 жылдарға 
арналған ұлттық жобасы 
кәсіпкерлік белсенділікті 
арттыруды, кәсіпкерлер-

дің өрлеуін жеделдетуді, 
жаңаша қалыптасуды, бә-
секелестік кешенді дамы-
туды қамтиды. Осылайша 
бизнесті мемлекеттік қол-
даудың қаржылық және 
қаржылық емес шаралары 
қалыптасты. Қаржылық 
қолдау шараларына грант, 
несие, қарыздарға кепілдік 
беру, лизинг және субси-
диялау, ал қаржылық емес 
қолдау шараларына кәсіп-
керлердің құзыреттерін да-
мыту (кәсіпкерлікке оқыту), 
ақпараттық-кеңес қызмет-
тер, сервистік қолдау және 
іскерлік байланыстарды ке-
ңейту жатады,– деді Елена 
Константинова.

Арслан Момышұлы: 
«Алматы облысы инвести-
ция тарту бойынша елдегі 
ең тартымды аймақтардың 
бірі саналады. Соңғы 3 
жылда облыс экономика-
сына тартылған инвести-
ция көлемі 13,5 пайызға 
өсті. Бүгінгі таңда Алматы 
облысының инвестиция-
лық портфелінде 8 800-ден 
аса жұмыс орнын құратын 
971,1 млрд. теңгеге іске 
асырылып жатқан 142 жоба 
бар. Оның ішінде 2 мыңға 
жуық жұмыс орнын құра-
тын 320,2 млрд. теңгелік 
12 жоба шетелдікі», – деді. 
Сондай-ақ, жиында кәсіп-
керлер тарапынан сұрақтар 
қойылып, жауаптар қайта-
рылды.

Алматы облысы

Қонаев қаласының Мәдениет үйінде облыс 
әкімінің орынбасары Арслан Дәндібаевтың 
төрағалығымен «Инвестициялық омбудсмен 
шеңберінде инвесторларды қолдау шаралары 
мен тетіктері, сондай-ақ, инвестицияларды 
тарту және елде кәсіпкерлік қызметті қолдау» 
тақырыбында оқыту тренингі өтті. Шараға 
облыс, Алматы және Шымкент қалаларының 
кәсіпкерлері қатысты.

Айгүл БАЙБОСЫНОВА

Басқосуға саналы өмірлерін ұрпаққа арнап, білім беріп, тәрбие үйретуге 
жұмсаған ардагер ұстаздар мен қай кезде де білім қызметкерлерінің жанынан 
табылып, материалдық, моральдық жағынан демеп жүретін аудандық салалық 
кәсіподақ өкілдерінің алдыңғы толқындары қатысты.

Ұзақ жыл бойы мектеп басқарып, «Халықтың түзелуінің үміті – жастарда. 
Сондықтан, олардың қалай оқып, қалай тәрбиеленуі, бәрінен бұрын ескері-
ліп, бәрінен жоғары қойылатын жұмыс» деген ұлт ұстазы Ахмет Байтұрсын- 
ұлының аталы сөзін алға ұстаған ұлағатты ұстаз, ақылман ақсақал Мамытхан               
Құдайбергенов ұрпақ жайлы көшелі әңгіме қозғап, бүгінгідей алмағайып заман-
да ел бірлігі мен тірлігі туралы толғанса, Тасқарасу мектебін ұзақ жыл басқар-
ған Г. Добринина өмірлік тәжірибесімен бөлісті.   Ал Ф. Шәріпова,  С. Азатова,            
Г. Бавдинова, М. Золатинов, тағы басқа да ардагерлер мұндай басқосудың берер 
тағылымын тілге тиек етіп, өскін жастарға әркез қамқор болу өздеріне парыз 
екенін алға тартып, кәсіподақ ұйымына шынайы алғыс білдірді.

Өз кезегінде аудандық білім беру мекемелері қызметкерлерінің жергілікті 
кәсіподағының жетекшісі Кәрібай Қожағұлов өңірге еңбегі сіңген ардагерлер-
дің бір үстел басында бас қосып, өздерін толғандырып жүрген мәселелерді қоз-
ғап қана қоймай, қол ұшын созып келе жатқанына ерекше ілтипат білдіріп, бұл 
үрдіс жалғасын таба беретінін жеткізіп, сый-сияпат көрсетті. Мұндай игі істен 
жастар сабақ алып, жалғаса берсе, тағылым деген сол болмақ. 

Сүлеймен МӘМЕТ
Ұйғыр ауданы

Алматы облысы

ОБЛЫС ӘКІМІНІҢ ІССАПАРЫ

БІЛІМ

Ардагерлерін ардақтады
Қазақ – алдыңғы толқын ағасын, жайдары жанды анасын, ізетті 

інісін, көңілі көркем қарындасын бір сәт те назардан шығармаған 
жұрт. Соның әдемі үлгісіне жақында куә болдық. Ұйғыр аудандық 
білім беру мекемелері қызметкерлерінің жергілікті кәсіподақ ұйымы 
игі шараға ұйытқы болды.

Кандидаттың сенімді өкілдері кезек-
тен тыс Президент сайлауы жайлы әңгімелеп,                           
Қ. Тоқаевтың сайлауалды бағдарламасында көр-
сетілген басым бағыттарды  таныстырды. Атап 
айтқанда, әділеттілік ұстанған ашық қоғам құру, 
тыңдайтын Үкімет жасақтау, Ұлттық қордың 
қаржысын тиімді әрі мақсатты жұмсау сынды аса 
маңызды мемлекеттік бағдарламалардың жүзеге 
асуына әрбір тұрғынның тигізер ықпалын түсін-
дірді.

Ауылшаруашылық саласы еңбеккерлерінің 
еліміздің азық-түлік қауіпсіздігін қамтамасыз 
етуге қосар үлесін, диқандар еңбегінің қиындығын 
салмақтап, Мәулімбай ауылының топырағының 
құнары мен суландыру жүйелері жайлы сұрады. 

Қазақстан пре -
зиденттігіне үміткер         

Қасым-Жомарт Тоқаевтың үгіт-насихат 
штабының мүшелері Жетісу облысы, 
Көксу ауданы, Мұсабек ауылдық округіне 
қарайтын Мәулімбай ауылындағы «Кең 
дала» шаруа қожалығының еңбеккерле-
рімен кездесіп, диқандарды алаңдатқан 
мәселелердің шешімін сұрап білді.

Диқандармен 
жүздесті

Кандидат штабының хабарлауынша, кездесуге 
келген көпшілік өздерін толғандырған сұрақтарды 
қойып, Мейрам Қажыкеннің пікірін білді. Қойылған 
сауалдардың басым бөлігі сайлауалды бағдарламада 
айтылған әлеуметтік саладағы мәселелерді шешу 
жоспарының төңірегінде болды.

Одан соң «СтройДеталь» ЖШС-нің еңбеккер-
лерімен кездескен кандидат 500-ден астам адам 
жұмыс істейтін кәсіпорын жұмысшыларына сай-
лауалды бағдарламасын таныстырып, қойылған 
сұрақтарға жауап берді. Басым бөлігі кәсіподақ мү-
шелігіне кірген кәсіпорын мамандары Президент-
тіктен үміткерден партияға қатыстылығы жайында 
сұрап, Қазақстанның сыртқы саясаты туралы мәселе 
көтерді.

Сайлауалды
 бағдарламасын таныстырды

ҚР Президенттігіне үміткер Мейрам 
Қажыкен Ақтөбе қаласындағы рельс-
арқалық зауытының қызметкерлерімен 
және Марат Оспанов атындағы Батыс 
Қазақстан медицина университетінің 
студенттері және профессор-оқытушы-
ларымен кездесіп, өзінің сайлауалды 
бағдарламасын таныстырды.

Жиынға қатысқан сайлаушылар, психолог 
мамандар мен ювеналды полиция органдарының 
ардагерлері, аналар кеңесі мен ардагерлер кеңесінің 
мүшелері кандидаттың бастамасын қолдайтындарын 
жеткізді.

«Дөңгелек үстелде» келтірілген статистикалық 
мәліметтерге қарағанда 2018-2022 жылдар аралы-
ғында 18 мыңға жуық адам өз-өзіне қол жұмсаса,               
21 мыңнан астам қазақстандық өзіне қол салуға 
әрекет еткен. Соған орай Қазақстан өз-өзіне қол 
жұмсау бойынша әлемдегі алғашқы 20 елдің қа-
тарына, балалар мен жастар арасындағы суицид 
бойынша еліміз алғашқы үштікке кірген.  Мұндай  
қайғылы көрсеткіш жүйелі жұмыс жүргізуді талап 
ететінін алға тартқан Қарақат Әбден «Суицидпен 
күрес жөнінде ұлттық стратегиялық жоспар» әзірлеу 
жайлы айтты.  Ол үшін арнайы ведомствоаралық 
комиссия құрылуы тиіс. 

Жезқазған қаласында арнайы «дөң-
гелек үстел» отырысын өткізген Пре-
зиденттікке үміткер Қарақат Әбден 
«Суицидпен күрес жөніндегі ұлттық 
стратегиялық жоспар әзірлеу туралы» 
ұсыныс жасады. 

Стратегиялық 
жоспар әзірлейді

Одан соң Орал қаласындағы Гагарин атындағы 
кинотеатрда сайлаушылармен кездескен Нұрлан 
Әуесбаев жиналған қауымға өзінің сайлауалды бағ-
дарламасының негізгі қаулылары жөнінде айтып 
берді. Атап айтқанда, сыртқы саясат мәселелеріне 
келгенде, Қазақстан әскери блоктарға қатыспай-
тын, қолдамайтын мемлекет ретінде берік позиция-
сын сақтауы керек деп есептейтінін жеткізген кан-
дидаттың айтуынша, бұл – бүгінгі күні орын алып 
отырған геосаяси жағдайда өте өзекті. Сондай-ақ, 
басқа мемлекеттер біздің есебімізден байып, адал 
бәсекелестік шарттарын бұзып, өз өндірушілерінің 
қызығушылығын қорғайтын жағдайда қатаң ереже  
орнату керек. Соған байланысты стратегиялық 
салаларда Қазақстан протекционизм позициясын 
ұстануы қажет.

Адал бәсекелестік
Батыс Қазақстан облысына арнайы 

іссапармен барған ҚР Президенттігіне 
кандидат Нұрлан Әуесбаев Орал қала-
сында орналасқан облыстық сайлауал-
ды штабының жұмысымен танысты. 
Өзінің әлеуметтік желідегі парақша-
сында үміткер қала активімен кездесіп,  
сайлауалды бағдарламасының негізгі 
тармақтарын таныстырғанын жазған.

 «Ауыл» ХДПП Жетісу облыстық үгіт-насихат 
тобының басшысы, Қазақстан Республикасының 
Президенттігіне кандидат Жигули  Дайрабаевтың 
сенімді өкілі С. Аубакиров, үгіт-насихат тобының 
мүшесі Қ. Исаева, Кербұлақ аудандық мәсли-
хатының депутаты, «Ауыл» ХДПП аудандық 
өкілдігінің төрағасы Ж. Сейдахметова үміткердің 
сайлауалды бағдарламасында көтерілген бағдар-
ламалардың маңыздылығын әңгімеледі. Жетісу 
облыстық «Ауыл» ХДПП үгіт-насихат тобының 

Басым бағыт

Қазақстан Республикасының 
Президенттігіне кандидат Жигули 
Дайрабаевтың сайлауалды бағдар-
ламасын түсіндіру үшін «Ауыл» 
ХДПП үгіт-насихат тобы Жетісу 
облысы Кербұлақ ауданындағы 
«Майтөбе» АҚ-на қарасты ауылша-
руашылық құрылымдарының диқан-
дарымен және Сарыөзек ауылының 
тұрғындарымен кездесті.

мүшесі Қ. Исаева мен «Майтөбе» АҚ ауылшаруа-
шылық құрылымының басшысы  Б. Ақбасовтың 
айтуынша, ҚР Президенттігіне кандидат Жигули 
Дайрабаевтың сайлауалды бағдарламасы барлық 
қазақстандықтардың өмір сүру деңгейін көтеріп, 
тәуелсіз, қуатты және Жаңа Қазақстанды құруды 
көздейді. Атап айтқанда, сайлауалды бағдарлама 
Дала демократиясы – әділетті Қазақстан кепілі; 
Жоғары мәдениет – қоғамды жаңарту  негізі; 
Бақытты ауыл – қуатты мемлекет сынды үш басым 
бағытқа негізделген.

Бір ем алушы дәрі-дәрмек бағасының қым-
баттығына шағымданып, 1 реттік ем үшін тек 
инъекцияға 40 мың теңгеге жуық қаражат жұм-
сағанын жеткізсе, бір науқас ауруханаға қаралуға 
жазылудың өзі қиын екенін айтты.

Одан соң емдеу мекемелеріндегі аса өзекті, 
түйткілді мәселелерді көтерген аурухана ұжымы 
кәсіби мамандар жетіспейтінін, жалақының 
төмендігін, пациенттердің жағымсыз қарым-қа-
тынасын үнемі бастарынан өткізетінін, осыны 
білген басқа ауруханалар жұмысқа шақыратынын, 
жекеменшік клиникаларда жағдай әлдеқайда 

Дәрігерлермен 
кездесті

ҚР Президенттігіне кандидат          
Салтанат Тұрсынбекова еліміздің 
барлық өңірлерін аралап, халықпен 
кездесуін жалғастыруда. Бұл жолы 
Қостанай қаласындағы №4 емхана 
ұжымымен кездесу өткізген үміткер 
емханада жатқан науқастардың қалін 
сұрап, сөзге тартты.

Менің мектеп кездегі арманым 
– ҚазҰУ-нің студенті атанып, 
қытай тілін меңгеру. Бақытыма 
орай, сынақтардан сүрінбей өтіп, 
шығыстану факультетінің сту-
денті атандым. Не себепті Қазақ 
ұлттық университетін таңда-
дым? Өйткені ҚазҰУ – талантты, 
дарынды студенттердің басын 
біріктіріп отырған білім ордасы. 

Соңғы жаңалықтарға көз жү-
гіртсек, QS Агенттігінің 2018 
жылы жүргізген дербес бағалау 
қорытындылары бойынша ҚазҰУ 
«QS Stars Development Road map» 
халықаралық рейтингісінің «Төрт 
жұлдыз» үстемдік белгісін Қа-
зақстанда алғаш болып иелен-
ген, Орталық Азия аймағындағы 
тұңғыш университет. 

Алғаш рет қазақстандық уни-
верситет – әл-Фараби атындағы 
ҚазҰУ әлемдегі 800 ең үздік уни-
верситеттер арасында 150-орынға 
ие болып, QS «World University 
Rankings» халықаралық рей-
тингісінде тағы 16-орынға алға 
шықты. Айта кетерлігі,  бұл 
топқа ТМД елдерінен екі ЖОО –                
Ломоносов атындағы ММУ мен 
әл-Фараби атындағы ҚазҰУ ғана 
кірді. Осылайша, университет 
Орталық Азия мен ТМД-дағы 
теңдессіз көшбасшылығын тағы 
да дәлелдеді.

Міне, осындай ауыз толтырып 
айтатындай жетістіктеріне куә 
бола отырып, қалай бұл универ-
ситетті таңдамасқа?! Қалай десем 
де, Қазақ ұлттық университеті 
шығыстану факультеті қытайтану 

кафедрасымен мақтанамын әрі 
марқаямын. 

Факультет студенттерінің де 
өмірі қызықтылығы әрі алуанды-
ғымен ерекшеленеді. Сондай-ақ, 
студенттердің көшбасшылық қа-
білеттерін, ұйымдастырушылық 
қасиеттерін дамыту мақсатында 
жастар ұйымдары комитеті жұмыс 
істейді. Қазіргі уақытта универ-
ситеттегі, факультеттегі барлық 
мерекелік іс-шаралар тікелей 
жастардың қатысуымен өтеді. 
Ғылыммен айналысқысы келетін 
студенттер үшін де дәстүрлі түрде 
«Фараби әлемі» сияқты конфе-
ренция, форумдар ұйымдасты-
рылады. 

Халыққа танымал  азаматтар 
біздің түлегіміз деп естігенде 
көңілім көтеріліп, бір марқайып 
қалатыным бар. Сол тұлғалар 
отырған аудиторияда  оларға 
сабақ берген ұстаздардан тәлім 
алып жүргенім маған жігер 
береді. Әлемдік дәрежедегі білім 
мен спорт сайыстарында топ 
жарып жүрген ҚазҰУ студенттері 
сол аға буынның жалғасы десек, 
сол үрдіске ілесе алсам, жетілге-
нім және самғап ұша алатындай 
болғаным деп сенемін.

Нұрсая  НҰРЛАНҚЫЗЫ,
Қаз ҰУ шығыстану               

факультетінің
1-курс студенті

Гүлмира  ҚАТБАЕВА,
 жетекшісі

БІЛІМ
Әр түлектің арманы, білім мен бақыт, бірлік пен 

достық ордасы саналатын әл-Фараби атындағы қазақ 
ұлттық университеті – ел мақтанышы. АҚШ-тың 
Гарвард, Оксфорд, Еуропаның беделі жоғары оқу 
орындарының бірі Кэмбридж, Англияның атақты 
Бристолі, Францияның Сарбоннасы болса, біз Қазақ 
ұлттық университетін Қазақстандағы шоқтығы биік 
білім ордасы деп мақтан тұтамыз. 

Лицензия  №KZ27LAA00019309

жақсы екенін, мемлекеттік емханалар мен ауру-
ханалардағы әріптестерінің көпшілігі тәжірибе 
жинақтаған соң жекеменшік мекемелерге кетіп 
қалатынын жеткізді.

Президенттіктен үміткер  мемлекет пен 
халық ынтымақтаса жұмыс істеу керектігін баса 
айтып, ел азаматтарының өмірі дәрігерлер мен 
медицина қызметкерлерінің тікелей байланыс-
ты болатынын алға тартып, денсаулық сақтау 
жүйесін шешімін таппаған мәселелерді тез арада 
шешу қажет деп есептейтінін атап өтті. 

Дайындаған  М. ӘСЕТҰЛЫ

1982 жылы Алматы облы-
сының Нарынқол ауылында 
дүниеге келген Самат 1989 
жылы Текес орта мектебінің 
1-сыныбына қабылданды, 1999 
жылы Алматы қаласындағы 
Сүйінбай Аронұлы атында-
ғы №143 мектепті бітіріп,                
Темірбек Жүргенов атындағы 
Қазақ ұлттық өнер академия-
сына оқуға түсті. Қолданба-
лы өнердің мүсін сияқты ең 
бір күрделі саласын таңдады. 

Аталған оқу орнындағы өнді-
рістік тәжірибені 2004 жылы 
Франция астанасы Париж қала-
сындағы атақты Лувр мұража-
йында өткізді.

Академияны 2006 жылы 
«мүсін»  мамандығы бойынша 
аяқтап, еңбек жолын «Etnomura» 
дизайнерлік фирмасында жұмыс 
істеуден бастады. Осында ше-
берлігін шыңдай жүріп, Алма-
тыдағы Райымбек батыр ескерт-
кішін сомдаған шығармашы-
лық топ құрамында өзін шебер 
мүсінші ретінде көрсетті. Одан 
кейінгі жылдарда Н. Назарбаев, 
К. Сағадиев сияқты көрнекті 
тұлғалардың мүсіндерін, Астана 
қаласындағы «Алаш Орда»               

Қазақ балалар әдебиетінің көрнекті өкілі, 
халықаралық «Алаш» әдеби сыйлығының 
иегері Қастек Баянбаев шығармаларының 
өзіндік үні мен пәлсапалық құны жоғары 
десем, артық айтқандық емес. Өмірді жаңа 
таныған балалардың таным көкжиегін 
арттыру мақсатында жазған өлеңдерін, ерте-
гілерін, жұмбақтары мен жаңылтпаштарын 

КЕЛБЕТ

(Ә. Бөкейхан, М. Дулатұлы,                                                 
А. Байтұрсынұлы) ескерткі-
шін, туған ауылы Текесте батыр 
атасы Бейқұтбай Дембаевтың 
бейнесін сомдады. Саматтың 
қолынан шыққан Сағадат               
Нұрмағанбетов, Жақсылық                                         
Үшкемпіров, «Желтоқсан 
алауы», Жақыпбек Малдыбаев 
сияқты ел ағаларының мүсіні 
бүгінде Өскемен қаласының 

алаңдары мен көшелеріне көрік 
беріп тұр.

Саматтың соңғы туынды-
сы – Семей қаласында бой 
көтерген «Ұстаз бен шәкірт» 
(Мұхтар Әуезов пен Қайым 
Мұхаметханов) ескерткішін 
ел Президенті Қасым-Жомарт 
Тоқаев арнайы келіп,  ашты. 
Самат Бекбергенұлы – зайыбы 
Гүлмира екеуі  Ердәулет, 
Нұрдәулет, Айару, Айлина 
атты төрт перзент тәрбиелеп 
отырған ардақты әке. Біз Самат 
інімізді туған күнімен құттық-
тай отырып, оған зор денсау-
лық, қажымас қайрат, зор шы-
ғармашылық табыс тілейміз.

Қадірлі ініміз, республикаға танымал мүсінші 
Самат Бекбергенұлы Салиев 15 қарашада 40 
жасқа толады. Табиғатынан өнерге жақын Самат 
табиғи дарыны мен еңбекқорлығының арқасында 
мектеп қабырғасында жүргенде-ақ өзін айналасы-
на таныта білді.

ҚҰТТЫҚТАУШЫ АҒА-БАУЫРЛАРЫ: Стамшал            
Үркімбайұлы, Тұрсынжан Дәуітбайұлы, Мұхаметнұр                
Бәтжанұлы, Жамалдин Зікірияұлы, Бексейіт Нүсіпбекұлы, 
Ерақын  Тұрғанбекұлы, Серікбай Мұстафаұлы, Әділхан 
Батырханұлы, Қызайбай Рақымбайұлы, Тұрсынбек                        
Ермекұлы, Советжан Орнықбайұлы, Әбләкім Әшірбекұлы, 
Берік Омарқожаұлы

бүлдіршіндер сүйіп оқиды. Балдырғандардың 
жасына сай жазылған туындылардың сөзі 
түсінікті, ойы айқын және көлемі шағын.

Адамның барлығы балалық шағын са-
ғынады емес пе? Сондықтан ақынның 
өлеңдерін тек балалар ғана емес, үлкендер де 
қызығып оқиды. Ауылда өскен ақын өлеңде-
рінің дені ауыл балалары жайында жазылған. 
Қазақи дәстүрдің самалы есіп тұрған ақын 
шығармаларынан ұлттық сананы байқайсыз. 

Ақынның өлеңдері бастауыш сынып 
оқушыларына көмекші құралдарға еніп қана 
қоймай, кейбіріне ән жазылған. Ал ертегіле-
ріне мультфильм түсірілген. Ақын өлеңдері 
орыс, украин, белорус, өзбек, болгар, молдо-
ван, түркімен, әзірбайжан, литван тілдеріне 
аударылған.

Шалғайдағы қазақ ауылынан шыққан та-
ланттың  есімі айдай әлемге танылуы таңдай 
қақтырарлық. Қастек Баянбаевтың шығар-

машылығы бастауыш сыныптарда арагідік 
оқытылады. Менің ойымша, бұл аздық 
етеді. Мектептерде ақынның шығармашы-
лығы кеңінен насихатталса деймін. 

Әлия АСХАТҚЫЗЫ,
Бұлақты орта мектебінің 

7-сынып оқушысы

Алакөл ауданы
Жетісу облысы

АҚЫН – ЕЛДІҢ АРДАҒЫ

Ақын болу, Алланың сый-
лаған дарынына ие болу – кез 
келген жұмыр бастының маң-
дайына жазылмаған бақ. Біз 
бар ғұмырын поэзияға арнаған 
саңлақтарды білуіміз керек. 
Осыған орай өңірімізден 
шыққан өрелі ақындардың бірі 
– алакөлдік Қастек Баянбаев 
жайлы жазуды жөн көрдім.

Мүсінші мерейі

Құтты мекенім

Қазақтың Қастегі

   Ќабылдау  бµлмесi – 40-20-64,  бас редактордыњ  орынбасарлары – 
40-20-65, 40-20-67, жауапты хатшы – 40-10-30, бµлімдер – 40-00-98, 
40-11-19, 40-00-15, уаќыт жєне єлеуметтiк мєселелер бµлімі – 40-20-78, 
фототілшілер – 40-20-79, жарнама бµлiмi – 40-20-69, 8 747 688 17 41,        
8 775 355 89 58, 8 747 410 69 09.

    Меншiктi тiлшiлер: Алакөл ауданы – 8-777-388-57-77, Панфилов ауданы 
– 8-708-442-43-76,  Іле жєне Қарасай аудандары – 8-701-347-60-32. Ќонаев 
ќаласы мен  Еңбекшіқазақ ауданы – 8-701-212-00-96, Жамбыл ауданы – 
8-701-254-97-55. Талғар ауданы – 8-701-400-28-49. Райымбек,  Кеген және 
Ұйғыр аудандары – 8-775-323-08-50 

Газет табыс етiлмесе – 8 (7282) 30-69-47 телефонына хабарласу керек.

Газет Ќазаќстан Республикасы Ақпарат және
коммуникациялар министрлігінің Ақпарат

комитетінде 2018 жылғы 22 қарашада тіркеліп,
№ 17368-Г куәлігі берілген.

Газет Талдыќорѓан ќаласы, Ќабанбай батыр кµшесі, 32-‰йде, 
“Алматы — Болашаќ” АЌ филиалы “Офсет” баспаханасында 
басылады.

БIЗДIЊ МЕКЕНЖАЙЫМЫЗ:
Талдыќорѓан ќаласы,

Ж±махан Балапанов кµшесi,
28-‰й, 4-ќабат

Кезекші редактор: Асыл СҰЛТАНҒАЗЫ

Ќ¦РЫЛТАЙШЫ:
Алматы облысыныњ єкiмдігi

Меншiк иесi:
«¤лке тынысы» ЖШС

Директоры
Досан АТАНТЕЛОВ

Директордың қабылдау
бөлмесі: 40-20-71

Бас редактор
Болат АБАҒАН

Тапсырыс – 1098
«Өлке тынысы» ЖШС басылымдарының жалпы таралымы – 30 110,
Оның ішінде «Jetіsý» газетінің осы шығарылымының таралымы – 20 010. 
Индексi — 65469.

Сыбайлас  жемқорлыққа қарсы күрес  мәселелері 

бойынша сенім телефоны: 87773880990

8 747 390 09 90

Жарияланѓан маќала авторла
рыныњ пiкiрлерi редакция кµзќа

расын бiлдiрмейдi.
Жарнама мен хабарландыру
лардыњ мазм±ны мен мєтiнiне 

жарнама берушi жауапты.

Компьютерде 16-шы ќаріппен 
терілгенде 6 беттен асќан
материал ќабылданбайды.

Суреттердің сапасы үшін
редакция жауап береді.

«Jetіsý» газетiнiњ компьютер
орталыѓында терiлiп, беттеледi.

Газет аптасына ‰ш рет —
сейсенбi, бейсенбi, сенбi к‰ндерi 
қазақ,  орыс,  ағылшын тілдерінде 

шыѓады.

«Jetіsý» газеті мен сайтында жария-
ланған материалдарды көшіріп

басу үшін редакцияның жазбаша 
рұқсаты керек.

Қытай, Алтай өлкесі, Ресей мемлекетінде 
болып, білім-тәжірибесін ұштап қайтқан ҚР 
Құрметті халық емшісі Азат МҰСАҰЛЫ  
Алматы қаласында ем жүргізіп жатыр.

Шипагер тамыр ұстап, диагноз қояды. Ау-
рудың 75-ке жуық түрін Алатаудың баурайынан 
жиналған таза шөп дәрілермен емдейді, алтын 
ине қояды, теңіз тұзы арқылы бұлаулар жасай-
ды. Хиджама жасау арқылы артық қан алады. 
Атап айтсақ, шипагер бастың барлық ауруларын 
және мидағы ісік, бауыр-бүйрек, жүрек, асқазан, 

шыжың, енге суық тию (простатит), гайморит, тікішек 
(геморрой), бел, аяқ-қол, буын ауруларының барлық 
түрін, сонымен қатар, жазылуы қиын деп есептеле-
тін сусамыр (сахарный диабет), кеңірдекшелердің 
асқынып, қабынуы (бронхиальная астма), әйелдердің 
жатыр, емшек безі (киста, миома) ауруларын сапалы 
емдеп  жазып жүр.

Шипагердің жол ашуға мүмкіндік жасайтын, арақ 
қойғыза алатын және тибеттік құпия әдіс – арнайы 
нүктелерге алтын ине қою, қан алу арқылы 10-15 
жылға жасартуды меңгерген ерекше қасиеті бар. 
Емші 15 жылдық еңбек өтілінде тек алғыс арқалаумен 
келеді. Қаралушылардың таза дәретпен, сеніммен 
келулері керек. Емшіге көмекшілер қажет. Жалақысы 
110-130 мың көлемінде. Жұмысқа қабылданғандар 
үй-жайымен қамтамасыз етіледі. 

Байланыс телефондары: 8-771-132-42-99,  8-747-
479-99-56. Мекенжайы: Алматы қаласы, Алатау ау-
даны, «Шаңырақ-2» ықшамауданы, Тоныкөк жырау 
көшесі, 23-үй.

Қазақстан Халық емшілері қауымдастығы 
РҚБ №1170 куәлік берген,

сертификат №17, 06.01.2020 жылы берілген.

Қ ЖАЗЫЛМАЙТЫН АУРУ ЖОҚ

Жамбыл ауданының есімдері елге белгілі, ғұ-
мыр бойы жарастықтағы жұптары жазылмай келе 
жатқан қос қариясы, ауданның Құрметті азаматтары 
Еркін Рахметоллаұлы мен Дәукеш Әмірқызы сек-
сеннен асқан шақтарында, әлемді жайлаған індеттің 
кесірінен  ұлдары Ұланнан айырылып қалды. 

Қазіргі кезде ерлі-зайыпты қариялар өткен күн-
дерді қинала еске алып, Ұланның есімін ұлықтап 
отырады. Жалғыз ұл, үкілі үміт ата-ананың арман-
тілегінің айдары еді. Олардың айтқанынан ана мен 
әкенің балаға деген махаббаты терең, тау суындай 
мөлдір  екені бірден аңғарылады. Дәукеш әпке 
1942 жылы өмірге келген. Әкесі Әмір Өмірзақов 
соғыста хабарсыз кетеді. Жастайынан жесірліктің 
қамытын киген, баласы үшін ауылдың бейнеті мол 
шаруасына жегілген анасының қайсарлығы қызын 
да  жігерлендіріп отырады. Соның арқасында жоға-
ры оқу орнына түсіп,  ұстаз мамандығын меңгерді. 
Орта мектеп директоры, көп жыл аудандық білім 
бөлімінде жауапты қызмет атқарды. Ұланы мен 
Динарасының тәрбиелі, көпшіл, білімді болуына 
ерекше назар аударады. 

– Ұланның мықты азамат болып қалыптасуына 
атам Рахметолланың берген ақ батасы әсер етті-
ау деп ойлаймын. Толғатып, ауруханаға түстім. 
Дүниеге сәби келіп, ағайын-туыс  қуанды. Марқұм 
атам көпті көрген, парасатты азамат еді. Кезінде 
Н. Крупская атындағы мектептің қазақ тілінде 
білім беруіне ықпал еткен жандардың бірі. 1950 
жылдары ұйымдастырушылық қабілеті ескеріліп, 
аудандық білім бөлімінің меңгерушілігіне таға-
йындалады. Құрметті еңбек демалысына мектеп 
директорлығынан шықты. Баланы ерекше жақсы 
көретін. Алғашқы немересі өмірге келгенде қатты 
қуанды. Баланың есімі оның болашақ өміріне әсер 
етеді деп жатамыз. Үйдегі ас үстелінің үстіне бір 
парақ қағазға  тілегін арнап, сәбидің есімін «Ұлан» 
деп қоюды жазыпты. Еркін екеуміз қуана келістік. 
Атам Ұлан деген сөздің мағынасына зор мән бе-
ріпті. «Немерем өскенде ұлан-ғайыр елінің елеулі 
азаматы болады» деген үмітін үкілеген. Арманы 
орындалғанына кейін көз жеткіздік.  

Ұлан жасынан зейінді еді. Өте жақсы оқыды.  
Бауырмалдығында шек жоқ. Шамасы 6-сыныпта 
оқитын кезі-ау деймін, түн ортасында үйіміздің 
ағаштан жасалған кіреберісі өртенді. Ұйқылы-ояу 
далаға жүгіріп шықтық.  Көршілер жиналып қалып-
ты. Лапылдаған отқа қарап, бәрі абдырап тұр. Бір 
кезде Ұлан: «Динара іште қалды. Өртенетін болды.  
Динара, Динара» деп  ішке жүгірді. 

Есіміз шығып жүріп, ұйықтап жатқан 5 жас-
тағы қызымызды ұмытып кетіппіз. Мұндайды 
күтпегендіктен не істерімізді білмей қалдық. Қос 
баланың періштесі қақты ма, бір кезде қарындасын 
көтерген Ұлан жалынның ортасынан шықты. Кейін 
осы оқиғаны еске алғанда: «Ұлан болмаса, Динара 
бүгін арамызда жоқ еді» деп қалжыңдайтын едік.  
Ұланның бала кездегі бауырмалдығы, тәуекелшіл-
дігі, кішіпейілділігі ерекше сезілетін, – деген  әпкем 
терең күрсініп, бір мезет  өткен күндерге ойша 
саяхаттап кетті. 

Марқұм Ұлан Жазылбеков 1962 жылы 17 қара-
шада Ұзынағаш ауылында дүние есігін ашыпты. 
Мектепті үздік бітіріп, 1984 жылы Алматыдағы сәу-
лет-құрылыс институтына түсіп, инженер-құрылыс-
шы, 2009 жылы Д. Қонаев атындағы институтында 
оқып, заңгер мамандықтарын алады. 

Еңбек жолын 1989 жылы Алматы үй құрылысы 
комбинатында жұмысшы болып бастаған. Осында 
жүктелген міндеттерді мінсіз атқарып, әбден шың-
далады.  Еңбекқорлығы, талапшылдығы, іскерлігі 
ескеріліп, ОТК бақылаушылығына тағайындала-
ды. Кейіннен №1 құрылыс-монтаж басқармасына  
басшылық қызметке шақырылады. Тәжірибесі 
толысқан соң ірі құрылыс компанияларына жетек-
шілік етіп, Алматы шаһарындағы зәулім, сәулетті 
ғимараттардың көбінде қолтаңбасын қалдырған. 

2005-2008 жылдар аралығында Алматы қаласы 
сәулет-құрылыс бақылау мемлекеттік департамен-
тінің бөлім бастығы, 2009-2011 жылдары «Қор-
ғас» шекара маңы халықаралық ынтымақтастық 
орталығы» АҚ, «Қорғас-Сервис» жауапкершілігі 
шектеулі серіктестігінде жауапты қызметтер ат-
қарады және өзінің адал, талапшыл, іскер маман 
екенін дәлелдеді.

2011-2013 жылдары Алматы қаласы бойынша 
лицензиялау және сәулет-құрылыс бақылау депар-
таменті басшысының орынбасары қызметінде ша-
һардағы саланың дамуы мен сәулетіне үлесін қосты.  

Азамат ажарын кәсіби білім мен біліктілік аша-
тыны ақиқат. Көп жылғы еселі еңбегінің нәтижесін-
де 2014 жылы ҚР Ұлттық экономика министрлігі  
экономиканың инфрақұрылымын дамыту департа-
менті директорлығына тағайындалады. Бұдан соң 
ҚР Өңірлік даму министрлігінің Құрылыс және тұр-
ғын-үй коммуналдық шаруашылық істері комитеті 
төрағасының орынбасары болды.

Павлодар облысы әкімінің орынбасары лауазы-
мына тағайындалғанында жақсы жағынан танылды. 
Ертіс өңірінің экономикалық секторына, өнеркәсіп 

кешендеріне, тау-кен, металлургия, тұрғын үй 
шаруашылығы мен сәулет-құрылыс саласының 
дамуына баса назар аударып, одан әрі көркеюіне 
үлес қосты. Іскер басшының құрылыс саласындағы 
индустриялық-инновациялық технологияларды 
енгізу, мемлекеттік даму бағдарламаларын жүзеге 
асыру, инвестиция тарту үшін қолайлы жағдай жа-
сауда табандылық танытқанын аймақ жұртшылығы 
әлі ұмытқан жоқ. 

Кейін «COVID – 19» дерті әбден асқынып, жұрт-
ты әбігерге салған кезде Жамбыл облысы әкімінің 
орынбасарлығына ауысты. Облыс әкімінен бастап, 
барлық биліктегі азаматтардан асқан жауапкер-
шілікпен еңбек етуді талап ететін сынақты шақта 
әріптестерімен бірге жұрттың жағдайын ойлап, ау-
дандарды аралап, тыным таппады. Мүмкіндігінше 
жағдайды сауықтыруға тырысқандардың алдыңғы 
сапында жүрді. Тараздық Жанна Панинаның   ха-
тындағы мына  бір пікір оған дәлел: «Ұлан Еркінұлы 
ата-анамның үйіне келіп, жағдайын біліп тұрды. 
Қариялардың денсаулығына көңіл бөлді. Тіпті 
анамды Халықаралық әйелдер мерекесімен құт-
тықтаған. Жақсы азамат, қарапайым еді. Өмірінің 
мұнша қысқа болғаны өкінішті. Бар өмірі әлі алда 
еді. Әттең, әттең...» деп тебірене жазыпты.

Иә, әттең дейміз біз де! Қатерлі дерттің ал-
дын алу мақсатында Президент Қасым-Жомарт               
Тоқаев елімізде вакцина өндіруді тапсырды. Қыс-
қа мерзімде Қордай ауданында ҚР БҒМ Ғылым 
комитетінің Биологиялық қауіпсіздік мәселелері 
ғылыми-зерттеу институты (ҒЗИ) жанындағы 
вакцина шығаратын биофармацевтикалық зауыт 
салынды. Ұлан құрылыстың қысқа мерзімде тұрғы-
зылып, пайдалануға берілуіне  басшылық жасады. 
«QazVac» Ислам Ынтымақтастығы Ұйымына мүше 
мемлекеттердің вакциналарды өндірушілер тобына 
кіріп, пандемия кезінде халықтың аталған кеселден 
айығуына септігін тигізді. 

Бұдан бірер жыл бұрын Арыста орын алған тө-
тенше жағдайдың салдарын жою кезінде Жамбыл 
облысына жүктелген міндетті орындауға да ерекше 
атсалысты. Қаланы қалпына келтіру жұмыстары 
кезінде өзінің ұйымдастырушылық қабілетін, ха-
лықпен тіл табысуда азаматтығын көрсетті. Елге-
зектігімен, қарапайым жандарға жанашырлығымен 
игі істерге мұрындық болып жүрген атпал азамат 
2021 жылы жазда қауіпті дерттен көз жұмды. Ел 
қамы үшін тыным көрмей жүрген жігітті бетперде 
де, басқа сақтық шаралары да қорғай алмады. Әке-
сі мен анасына: «Сәл сырқаттанып қалдым. Бәрі 
жақсы болады. Өздеріңіз сақтаныңыздар. Аман 
болыңыздар!» деп қысқа ғана хабарласыпты. Өзі-
нің тағдыры қыл үстінде тұрғанда да әке-шешесін 
ойлағанына туыстары қайран қалады.

Арда азамат туған жеріндегі қоғамдық-саяси, 
мәдени іс-шараларға белсене араласып, батыр 
бабаларға тұрғызылған ескерткіштерге демеуші 
болғанын да айта кеткен жөн. Тараздық қаламгер 
Нұр-Мұхаммед Мәделіұлы (Нұр Ниязи) әлеумет-
тік желідегі парақшасына Ұланның ауруханадағы 
жайына  тоқталыпты: «Бүгін тамыздың 3 күні. 
Облыс әкімінің орынбасары Ұлан Жазылбеков 
ағамыз қатты ауырып жатыр. Алла тағала емінің 
шипасын берсін! Жақсы азамат! Ұлан ағам жайлы 
сын пікір жазған едім. Кездесіп ашық еркін әңгіме-
лестік. Сынды қабылдай білу – азаматтық. Әсіресе, 
үлкен саяси лауазымдағы азамат үшін үлкен ерлік. 
Түсіністік, содан бері қал-жағдай білісіп, хабарла-
сып, сыйласып келеміз. Ешқандай алыс-берісіміз 
жоқ, шынайы ағалы-інілі сыйластық. Бойындағы 
індетпен күресіп жатқанына біраз күн болды. 
Өңірге келіп жұмысқа кіріскелі бері қарамағындағы 
жігіттердің, әріптестердің, қарапайым халықтың 

алдында абырой жинап, шынайы құрметке ие болып 
жүрген азамат. Өз саласын бес саусағындай білетін, 
кәсіби деңгейі жоғары, ал ең бастысы, адамгершілігі 
мол адам. 

Қарамағындағы басқарманың жігіттерін кез-
дестіріп қалдым. Барлығының еңселері түсіп, 
уайымдап, көңілсіз жүр. Құдайдан Ұлан ағаның 
амандығын тілейді бәрі. Әкімшілік пен басқарма-
ның басшылары, аудан әкімдері, тіпті қарапайым 
жүргізушілерге дейін ағамызды қатты сыйлайды. 
Басшылығына бола емес (не көп – басшы көп, кім 
басшы болмай жүр бұл күндері?) адамгершілігі 
үшін, ер-азаматқа тән мінезі үшін. Ол өзін дәріп-
теген емес, қайта үнсіз ғана жұмысын жалғасты-
ратын. Жаңатаста, тағы басқа өңірдегі оқиғаларда 
сабырлылық танытып, жұртшылық жүрегіне жол 
тапты. Қарапайымдылығы оның сөзінен, ісінен, 
жүріс-тұрысынан көрініп тұрды», – деп толғаныпты 
әріптесіміз. 	  

Алланың жазуына кім қарсы тұрған. Өмірге 
құштар, қайратты, жігерлі азамат 59 жасында 
мәңгілік ғұмырын жалғады. Оны білетіндердің 
қабырғасы қайысты. Еркін аға мен Дәукеш әпкеміз 
сансырап қалды. Жары Мақпал Арланын құшақтап, 
зар еңіреді. Анасының құрсағындағы Ұмай қалды 
әке дидарын көре алмай.  Періште сәби қатігез 
тағдырдың өзіне қалдырған «сыйын» әлі білмейді. 
Қыздары – Әсем, Дана, Алуа, Дәмелі, Таңсу, неме-
релері – Аяна, Абылай, Айни, Дәулет, Айлина қара 
шаңыраққа ие болар Арланның амандығын тілеуде. 
Немерелеріне алданған ата мен әже есіктен Ұлан кү-
ліп кіріп келердей елеңдейді. Кейде қамығып, шөгіп 
қалады. Алыс-жақыннан көңіл айтып келгендерге 
алғыстары шексіз. Ұзынағаштағы Жазылбековтер 
шаңырағына ат басын бұрып, көңіл білдіргендер әлі 
де толастамаған. Астана, Павлодар, Ақтау, Жамбыл 
жеріндегі әріптестері жақсы азаматты ешқашан 
ұмытпайды. 

Үстел үстінде әр қиырдан келген жеделхат-
тар, құжаттар жатыр. Арасында Арыс қаласын 
қалпына келтіруге қосқан үлесіне орай берілген 
ҚР Президенті Қасым-Жомарт Тоқаевтың Алғыс 
хаты да көзге түсті. Мұндай Алғыс хаттар басқа да 
министрліктерден де келіпті.

Жамбыл облысының сол кездегі әкімі Бердібек 
Сапарбаев, «Қазақстан алюминий» АҚ Президенті 
Роман Романовтың, ҚР Индустрия және инфрақұ-
рылымдық даму министрі Қайырбек Өскенбаевтан, 
тағы басқа облыс әкімдері мен жора-жолдастарынан 
келген хаттар легі азаматтың абыройының асқақ 
екенінің тағы бір көрінісі. Ауылдасы, Қазақстанның 
Өзбекстандағы елшісі Бейбіт Атамқұловтан келген 
көңіл айту жеделхаты да көзге шалынды. Онда: 

– Қадірлі Еркін аға, Дәукеш тәте! Ел азаматы 
болған асыл  ұлдарыңыз, қымбатты бауырым 
Ұланның бақилық болғаны жөнінде қаралы хабар-
ды қазір ғана естіп, қабырғам қайысып, есеңгіреп 
отырмын.

Ұлан бауырым үлкен жүректі, ардақты да 
аяулы азамат еді. Кісілік келбетінен, құрыштан 
құйылған сом тұлғасынан әрдайым бекзаттық, 
парасаттылық сезілетін. Елдік мұратқа арнаған 
қызметтегі іскерлігін, біліктілігін, отаншылды-
ғын айтпағанда, адами қасиеттері жағынан да 
ерекше дараланды. Кішіпейілділігі, қарапайым-
дылығы үлкен-кішіні сүйсіндіретін. Қайда жүрсе 
де әріптестері арасында сыйлы, құрметті бол-
ды. Жан-жағына жақсылықтың шуағын төгіп 
жүретін. Жастығымыз бірге өткен жылдарды 
ұмытпаймын. О дүниелік болды деуге қимаймын. 
Бірақ, «пұлсыз берген пендесін құнсыз алатын» 
Жаратқанның әміріне амал бар ма?!

Бұл өсіп-өркендеген әулеттеріңіз үшін ғана 
емес, баршамызға, Ұланды білген, дос, сыйлас, 
әріптес болған, шапағатын көрген жанның барлы-
ғына аса ауыр тиді. Ауыр қазадан еңселеріңіз езіліп 
тұрған осындай қиын сәтте сіздерге сабырлық 
тілеймін. Туыстарыңыз бен жақындарыңызға 
қайғырып көңіл айтамын, – деп жазылыпты. 

Ақынжанды Ниязи «Неге Аға?! Ерте кеттің 
қыраным! Бұл өмірден өтті елім, Ұланың!» деп 
жүрегіне мұң ұялатыпты. Аз ғана саналы өмірін 
мемлекет ісіне арнаған атпалдай азамат бүгінде 
арамызда жоқ. Десе де оның адами келбеті, кәсіби 
тұлғасы ешқашан ұмытылмайды. Қамшының са-
бындай қысқа ғұмырда жасаған еңбегі, қалдырған 
ізі ғана көңілге медет. Ұлан өмірден өтті, бірақ 
соңында елі үшін істеген игі істері қалды. Білімді, 
тәрбиелі қыздары, немерелері бар. Шаңырағына ие 
Арлан бүлдіршін өсер, жетілер. Орындалмай қалған 
әке арманына қанат бітірер! 

Ұланның қайырымдылығы, мейірімділігі                
8 айлығынан бастап мектепке дейін нағашы апасы 
Зейне мен әжесі Бәтіштің тәрбиесінде болғанында 
қалыптасқаны анық. Ауылдағы ағайынның ауыз-
біршілігі, үлкенді сыйлауды кішкене кезінен зер-
десіне тоқыған. Салт-дәстүріміздің мәйегін біліп,  
көріп өскен. Содан да болар, әке-шешесіне ерекше 
қамқор болды. Барлық жағдайларын жасады. Үйдің 
айналасын жасыл желекке бөледі. Ұлан өз қолымен 
отырғызған әсем ағаш, гүлдер сол қалпында...

Қара шаңырақтың айналасындағы емен, тал-те-
ректің жалтылдаған сары жапырақтары Жер-анаға 
төгілген. Ағаш басындағы құстар күздің келгенін 
сезгендей жаппай  ұшып жатты. Бұл көрініс «Құс-
тар қайтып барады» деген Тұманбай ағаның өлеңін 
есіме салды. 

Иә, құстар қайтып барады. Олар қанатымен әп-
кем Дәукеш пен Еркін ағаның, көпшіліктің Ұланға 
деген сағынышын қоса әкеткендей ме?! Осы әндегі: 

– Құстар, құстар сызылтып ән салады,
Сол әнімен тербетеді даланы.
Ал адамдар күліп бастап өмірін,
Кетерінде жылай да алмай қалады, – деген 

жолдар адамның мына  дүниедегі қадамын жақсы 
істермен бастап, шын өмірін жалғастырар сәтінен 
хабар береді. Адам – азамат дүние есігін ашқан соң 
ұрпақ өсіріп, үй, көпір салуы міндет делінген. Ұлан 
осы жағынан өз мақсатына жеткен азамат.  Дәтке 
қуат етуге болатын жайт. Пейіште нұрың шалқы-
сын, Ұлан бауырым. 

Күмісжан БАЙЖАН, 
ҚР Мәдениет қайраткері

ӨМІР-ӨЗЕН

«Парасат» орденінің иегері, марқұм
Ұлан Жазылбеков жайлы

ҚҰСТАР ҚАЙТЫП БАРАДЫ...

Тірліктің жолы сантарау. Адам алдында не күтіп тұрғанын білмейді. 
Үлкендер өздерінен кейінгіге ғұмыр тілеп, ата-ана балаларының жа-
мандығынан сақтауды тілейді жаратушыдан. Бірақ бәрі біз ойлаған-
дай бола бермейтіні де рас. Тағдырдың түрлі сынағы күтпеген жерден 
салмағын салып, жан дүниеңді күйретіп кетеді кейде. Ондайда тағы 
да ертеңгі күнге үміт арта отырып, қапыда айырылған қимас жанның 
жарқын есімін жадыңда сақтап, басын қарайтып,  Құран бағыштаумен 
жаныңды жұбатуға тырысасың. 

Қадірлі бауырымыз, Райымбек ауданы, 
Текес ауылдық округінің әкімі Нұрболат             
Құрашұлы ТАУБАЛДИЕВ үстіміздегі жылы 
ердің нағыз кемел жасы 60-қа толды. 

Қашықтан оқытудың артықшылығы – жұмыс-
тан қол үзбей оқу мүмкіндігі. Бұдан өзге жеке 
оқу кестесі, әлемнің кез келген нүктесінен ин-
тернетке деген қолжетімділік, уақыт пен ақшаны 
үнемдеу, университетке немесе институтқа жиі 
бармау секілді өзгешеліктері бар.

Қашықтан оқытудың артықшылықтарымен 
қатар кейбір кемшіліктер де жоқ емес. Мысалы, 
оқытудың мұндай түрін таңдаған кезде ұстаздар-
мен, басқа студенттермен жеке байланыс азаяды. 
Сондай-ақ, компьютерге және жоғары сапалы 
интернетке тұрақты қажеттілік туындайды, ем-
тиханға жеке қатысу қажет болады.

Қашықтан оқудың әсері болуы үшін студент 
өзін-өзі қатаң тәртіп пен бақылауға алуы қажет. 
Себебі, тапсырмалармен емтихандарды белгілен-
ген мерзімде тапсыру керек.

Қашықтан оқу процесін қамтамасыз ету мақ-
сатында, әл-Фараби атындағы ҚазҰУ қазіргі за-
манғы компьютерлік технологияларды пайдалана 
отырып, электронды оқу материалдарын белсенді 
түрде әзірлейді. Білім беру скринкасталарын, 
бейнедәрістерді және подкасттарды дайындау, 
аудио-бейне материалдар жазу, өңдеу және 
трансляциялау үшін жаңа бағдарламалар қолда-
нылады. Сонымен қатар, ҚазҰУ «Универ» жү-
йесі, «Moodle», «Microsoft teams» және «Zoom» 
сияқты қашықтан оқыту бағдарламалары, уни-
верситеттің профессор-оқытушылар құрамы 
әзірлеген онлайн курс жиынтығы, Open.kaznu.kz 
сайты пайдаланылады. Бұл университеттің заман 
талабына сай жұмыс істейтінін аңғартса керек.

Әсет ҚЫЗДАРБЕКОВА,
әл-Фараби атындағы ҚазҰУ-дің оқытушысы

Ұстаздық маман-
дықты таңдап, 
мектепте дене 
тәрбиесінен са-
бақ беріп, тә-
жірибе жи-
нақтай келе 
іргелі  білім 
ұйымын бас-
қарып, бар са-
налы ғұмырын 
оқу-тәрбие ісі 
мен туған ауы-
л ы н ы ң  к ө р к е ю і 
жолына жұмсаған                          
Нұрболат Құрашұлы 2020 жылдың маусы-
мында Текес ауылдық округінің әкімі болып та-
ғайындалып, бүгінде бұл қызметті абыроймен 
атқарып келеді. 

Нұрболат бауырымыз ел жүгін арқалаған 
мемлекеттік қызметкер ғана емес, ақылшы 
аға, адал дос, өнегелі тәлімгер. Зайыбы  Бәтигүл 
Кеңесбайқызы ұлағатты ұстаз, «Ы. Алтын-
сарин» төсбелгісінің иегері. Екеуі үш перзент 
тәрбиелеп өсіріп, оларға жоғары кәсіби білім 
беріп, солардан алты немере сүйіп отырған 
ардақты әке, асыл ана. 

Біз Нұрболат інімізді мерейлі мерекесімен 
құттықтай отырып, оған зор денсаулық, ұзақ 
өмір, отбасына амандық, қызметіне табыс 
тілейміз.

ҚҰТТЫҚТАУШЫ АҒА-БАУЫРЛАРЫ: 
Стамшал Үркімбайұлы, Тұрсынжан Дәуітбайұлы, 
Мұхаметнұр Бәтжанұлы,  Жамалдин Зікірияұлы, 
Бексейіт Нүсіп бекұлы, Ерақын  Тұрғанбекұлы, 
Серікбай Мұстафаұлы, Әділхан Батырханұлы,                                        
Қызайбай Рақымбайұлы, Тұрсынбек Ермекұлы, 
Советжан Орнықбайұлы, Әбіләкім Әшірбекұлы, 
Берік Омарқожаұлы.

ҚҰТТЫҚТАЙМЫЗ!

Б
ІЛ
ІМ Заман талабы

Қашықтан білім беру дегеніміз 
бұл – онлайн режимде күндізгі оқу. 
Пандемиядан кейін бұл оқытудың түрі 
кең тарап кетті. Дегенмен, қашықтан 
оқыту түріне қарсы болғандар да аз 
емес. Сондықтан, бұл оқу түрі жайлы 
тарқатып айта кетсек.

